Коми РеспубликаСА ОЛАНПОДУВ ЁРД
Коми Республикаса Оланподув Ёрдлӧн

шуӧм
Гражданка Богданович Татьяна Николаевналӧн норасьӧм серти «Россия Федерацияса субъектъяслӧн канму киын кутан либӧ муниципальнӧй киын кутан да ичӧт да шӧр предпринимательство субъектъясӧн кӧртымӧ босьтан вӧрзьӧдны позьтӧм эмбур босьтӧмын аслыспӧлӧслунъяс йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь» Федеральнӧй оланпас Коми Республика мутасын олӧмӧ пӧртӧм йылысь» Коми Республикаса 2008 во вӧльгым тӧлысь 18 лунся 119-РЗ №-а Оланпаслӧн 2 статьялысь оланподувлы лӧсялӧмсӧ видлалӧм йылысь делӧ серти 

Сыктывкар                                                          2015 вося тӧвшӧр тӧлысь 30 лун

Коми Республикаса Оланподув Ёрд, кӧні нуӧдысьнас вӧлі В.В. Кретов, ёрдысьяснас М.Г. Агранович, Д.Н. Басманов, А.В. Проскуров,

кӧні участвуйтісны Коми Республикаса Каналан Сӧвет петкӧдлысь Е.М. Закидальский - Коми Республикаса Каналан Сӧветлӧн Аппаратса инӧда веськӧдланінлӧн экономика оланпастэчас юкӧнса начальник, Коми Республикаса Юралысьӧс петкӧдлысьяс Е.А. Федчук - Коми Республикаса Юралысьлӧн да Коми Республикаса Веськӧдлан котырлӧн канмуа-инӧда веськӧдланінса сьӧмкуд да гражданскӧй оланпастэчас юкӧнса начальник, Л.Н. Холопова – «Инӧд боксянь могмӧдан шӧрин» Коми Республикаса канму сьӧмкуд учреждениеса директорӧс вежысь,

Коми Республикаса Оланподувлӧн 96 статьяса коймӧд юкӧнӧ, «Коми Республикаса Оланподув Ёрд йылысь» Коми Республикаса Оланпаслӧн 3 статьяса медводдза юкӧнлӧн 2 пунктӧ, 90, 91, 92 да 93 статьяясӧ кутчысьӧмӧн, 

видлаліс ёрдлӧн восьса заседание вылын «Россия Федерацияса субъектъяслӧн канму киын кутан либӧ муниципальнӧй киын кутан да ичӧт да шӧр предпринимательство субъектъясӧн кӧртымӧ босьтан вӧрзьӧдны позьтӧм эмбур босьтӧмын аслыспӧлӧслунъяс йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь» Федеральнӧй оланпас Коми Республика мутасын олӧмӧ пӧртӧм йылысь» Коми Республикаса 2008 во вӧльгым тӧлысь 18 лунся 119-РЗ №-а Оланпаслӧн 2 статьялысь оланподувлы лӧсялӧм йылысь делӧ.

Тайӧ делӧ видлалӧм вылӧ помкаӧн лоис гражданка Т.Н. Богдановичлӧн норасьӧм, а видлалӧм вылӧ подулӧн – эрдӧдӧм гӧгӧрвотӧмлун сыын, лӧсялӧны-ӧ Коми Республикаса Оланподувлы вылынджык индӧм Коми Республикаса Оланпаслӧн положениеяс.

Ёрдысь-докладчик А. В. Проскуровлысь юӧр, кыкнанладорсаяслысь висьтасьӧм кывзӧм бӧрын, сетӧм документъяс да мукӧд материал видлалӧм бӧрын Коми Республикаса Оланподув ёрд

п а с й и с:

1. Коми Республикаса Оланподув ёрдӧ шыӧдчис гражданка Т.Н. Богданович «Россия Федерацияса субъектъяслӧн канму киын кутан либӧ муниципальнӧй киын кутан да ичӧт да шӧр предпринимательство субъектъясӧн кӧртымӧ босьтан вӧрзьӧдны позьтӧм эмбур босьтӧмын аслыспӧлӧслунъяс йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь» Федеральнӧй оланпас Коми Республика мутасын олӧмӧ пӧртӧм йылысь» Коми Республикаса 2008 во вӧльгым тӧлысь 18 лунся 119-РЗ №-а Оланпаслӧн 2 статьялысь (водзӧ – Коми Республикаса Оланпас) оланподувлы лӧсялӧмсӧ видлалӧм йылысь норасьӧмӧн.

Норасьӧм подулалӧлӧн Т. Н. Богданович индіс, мый тайӧ оланпаслӧн положениеясыс торкӧны сылысь оланподув серти инӧдъяссӧ, сы вӧсна мый урчитӧны вӧрзьӧдны позьтӧм эмбурысь вочасӧн мынтысян кадколастсӧ ичӧт да шӧр предпринимательство субъектъясӧн кӧртымӧ эмбур босьтӧм вылӧ верктуя инӧд збыльмӧдӧм дырйи сӧмын канму киын кутан эмбур серти.

Норасьӧмын шыӧдчысь сідзжӧ корӧ Коми Республикаса Оланподув Ёрдӧс тшӧктыны Коми Республикаса оланпас пыртысь органъяслы пыртны вежсьӧмъяс видлалан Коми Республикаса Оланпасӧ, 2 статьяӧ «либӧ муниципальнӧй киын кутан» кывъяс содтӧмӧн. Но збыльвылас тайӧ юалӧм решитӧмыс оз пыр Коми Республикаса Оланподув ёрдлӧн компетенцияӧ, кыдзи сійӧс урчитӧма Коми Республикаса Оланподувлӧн 96 статьяын да «Коми Республикаса Оланподув Ёрд йылысь» Коми Республикаса Оланпаслӧн 3 статьяын, а лоӧ оланпас пыртысьлӧн медыджыд инӧдӧн. «Коми Республикаса Оланподув Ёрд йылысь» Коми Республикаса Оланпаслӧн 63 статья подув вылын делӧ серти уджсӧ тайӧ юкӧнын колӧ дугӧдны.

«Коми Республикаса Оланподув Ёрд йылысь» Коми Республикаса Оланпаслӧн 68 статьяса мӧд да коймӧд юкӧнъяслӧн положениеяс серти Коми Республикаса Оланподув Ёрд вынсьӧдӧ шуӧмъяс да кывкӧртӧдъяс сӧмын шыӧдчӧмын пасйӧм видлалантор серти да актлӧн сійӧ юкӧн серти, мыйлысь шыӧдчӧмын оз гӧгӧрвоны оланподувлы лӧсялӧмсӧ; та дырйи Коми Республикаса Оланподув Ёрд примитӧ делӧ серти помшуӧмсӧ, видлалан актлысь кыдзи веськыд вежӧртассӧ донъялӧмӧн, сідзи и официальнӧй да мукӧд гӧгӧрвоӧдан актӧн либӧ артмӧм инӧд збыльмӧдан практикаӧн сылы сетан вежӧртассӧ, а сідзжӧ инӧда акт системаын сылӧн ин вылӧ мыджсьӧмӧн.

Сійӧ жӧ Коми Республикаса Оланпаслӧн 3 статьяса мӧд да коймӧд юкӧнъяс серти Коми Республикаса Оланподув Ёрд видлалӧ сӧмын инӧд серти юалӧмъяс, оланподув серти ёрд нуӧдӧм дырйи сійӧ оз урчит да оз туяв збыльвывса лоӧмторъяссӧ сэк, кор тайӧ пырӧ мукӧд ёрдлӧн либӧ мукӧд органлӧн компетенцияӧ.

Юӧртӧмторсӧ тӧд вылӧ босьтӧмӧн, колӧ пасйыны, мый тайӧ делӧ кузя видлаланторйӧн лоӧ «Россия Федерацияса субъектъяслӧн канму киын кутан либӧ муниципальнӧй киын кутан да ичӧт да шӧр предпринимательство субъектъясӧн кӧртымӧ босьтан вӧрзьӧдны позьтӧм эмбур босьтӧмын аслыспӧлӧслунъяс йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь» Федеральнӧй оланпас Коми Республика мутасын олӧмӧ пӧртӧм йылысь» Коми Республикаса 2008 во вӧльгым тӧлысь 18 лунся 119-РЗ №-а Оланпаслӧн 2 статья, а стӧча кӧ, тайӧ нормаса положениеяслӧн Коми Республикаса Оланподувлы лӧсялӧм, мый видзӧ быдӧнлысь оланпас да ёрд водзын ӧткодьлунсӧ, сетӧ мортлы да гражданинлы ӧткодь инӧдъяс да вӧля (17 статья) да ӧлӧдӧ найӧс дзескӧдӧмысь (18 статья), ӧтмоза дорйӧ став сикас эмбур (12 статья). 

2. Россия Федерацияса Оланподувлӧн 72 статьяса «б» да «г» пунктъяс серти да налы лӧсялысь Коми Республикаса Оланподувлӧн 64 статьяса «б» да «г» пунктъяс серти мортлысь да гражданинлысь ӧткодь инӧд да вӧля дорйӧм, канму эмбур юклӧм пырӧ Россия Федерациялӧн да Коми Республикалӧн ӧтвыв веськӧдлӧм улӧ. Коми Республикаын ӧтмоза дорйӧны аспом, канму, муниципальнӧй да мукӧд сикас эмбур (Коми Республикаса Оланподувлӧн 12 статья).

Кыдзи эз нин ӧтчыдысь индывлы Россия Федерацияса Оланподув Ёрд, асэмбуралӧм вылӧ (канму либӧ муниципальнӧй киын кутан эмбурсӧ граждана да юридическӧй кывкутысьяс киӧ сетӧм вылӧ) инӧдсӧ урчитӧ йӧзлы восьса власьт асшӧр уджалан вӧля ышӧдӧм могысь, конкуренциялы отсалӧм, эмбуралан вӧля да сёрнитчӧм подув вылын рыночнӧй экономика артмӧдӧм да сӧвмӧдӧм могысь; та серти, тайӧ инӧдлӧн, а сідзжӧ сыкӧд ӧттшӧтш мунысь инӧдъяслӧн ыджда да сюрӧс урчитсьӧны федеральнӧй оланпасъясын, кутшӧмъяс оз вермыны паныд сувтны Россия Федерацияса Оланподувлы да быть лӧсялӧны став индӧдъяслӧн формальнӧй стӧчлун муртӧслы, мый веськыда петӧ Россия Федерацияса Оланподувлӧн да сы вылӧ мыджсьысь федеральнӧй оланпасъяслӧн ыджыдалан юрподулысь, а сідзжӧ юридическӧй ӧткодьлун юрподулысь, мый вынсьӧдӧма Россия Федерацияса Оланподувлӧн 4, 15 да 19 статьяясын. Тайӧ федеральнӧй оланпасъясын быть урчитӧма и колана асэмбуралан вӧчӧмъяс сы могысь, медым йӧзлы восьса киысь аспом киӧ эмбур сетігӧн вӧлі пыдди пуктӧма оланподув серти эмбуралан инӧд, сы лыдын дорйӧма лӧсялана инӧда йитӧдъясын став участникъяслысь инӧдъяссӧ да оланпас серти интересъяссӧ юридическӧй ӧткодьлун юрподув серти да сыысь петысь вӧдитчан инӧда средствояслӧн да оланподулӧн вынсьӧдӧм могъяслӧн ыджда серти лӧсялан юрподув серти (1995 во косму тӧлысь 25 лунся 3-П №-а, 1998 во вӧльгым тӧлысь 3 лунся 25-П №-а, 1999 во сора тӧлысь 15 лунся 11-П №-а, 2010 во тӧвшӧр тӧлысь 21 лунся 1-П №-а, 2010 во ӧшым тӧлысь 20 лунся 22-П №-а шуӧмъяс).

Инӧда канмулӧн, ӧткодьлун да веськыдлун оланподувса юрподувъяс серти оланпас пыртысьлы быть колӧ кутчысьны инӧда нормалӧн стӧчлунӧ, ясыдлунӧ, ӧти ног гӧгӧрвоанлунӧ да ладмӧдны сійӧс уджалысь инӧда веськӧдлан системакӧд. Инӧда веськӧдлӧмлӧн стӧчлун да паныд сувттӧмлун паськалӧ и сэтшӧм инӧда нормаяс вылӧ, кутшӧмъясӧн федеральнӧй оланпас пыртысь урчитӧ Россия Федерацияса субъектъяслысь уджмогъяссӧ. Мукӧдтор серти эськӧ позис гӧгӧрвоны, мый федеральнӧй оланпас пыртысь вермӧ сетны Россия Федерацияса субъектлы ыджда серти урчиттӧм уджмогъяс, а Россия Федерациялӧн субъектса оланпас пыртысь – збыльмӧдны найӧс ас кӧсйӧм серти, мыйӧн эськӧ лои торкӧма Россия Федерация да Россия Федерацияса субъектъяс костын веськӧдланторъяс да уджмогъяс юклан юрподувсӧ (Россия Федерацияса Оланподувлӧн 71, 72, 73 да 76 статьяяс).

Россия Федерацияса Оланподувлӧн 76 статьялӧн, «Россия Федерацияса субъектъяслӧн оланпас пыртысь (бӧрйӧм) да олӧмӧ пӧртысь канму власьт органъяс котыртан ӧтувъя юрподувъяс йылысь» 1999 во йирым тӧлысь 6 лунся 184-РЗ №-а Федеральнӧй оланпаслӧн 1, 3 статьяяслӧн да Коми Республикаса Оланподувлӧн 65 статьялӧн положениеяс серти Коми Республикаса канму власьт органъяс инӧда веськӧдлӧм дырйи индӧм йитӧдъяс юкӧнын быд случайын быть босьтӧны тӧд вылӧ оланпасъяслысь иерархия юрподув да нормативнӧй инӧда актъяс вынсьӧдӧм дырйи оз лэдзны дзескӧдны гражданалысь инӧдъяс да вӧля, мыйясӧс дорйӧны Россия Федерацияса Оланподув да федеральнӧй оланпасъяс, а сідзжӧ Коми Республикаса Оланподув да Коми Республикаса оланпасъяс.

3. «Россия Федерацияса субъектъяслӧн канму киын кутан либӧ муниципальнӧй киын кутан да ичӧт да шӧр предпринимательство субъектъясӧн кӧртымӧ босьтан вӧрзьӧдны позьтӧм эмбур босьтӧмын аслыспӧлӧслунъяс йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь» 2008 во сора тӧлысь 22 лунся 159-ФЗ №-а Федеральнӧй оланпас, мый ладмӧдӧ Россия Федерацияса субъектъяслӧн канму киын кутан либӧ муниципальнӧй киын кутан эмбур сетӧм понда, кутшӧмӧс босьтӧма кӧртымӧ ичӧт да шӧр предпринимательство субъектъясӧн, артмӧм йитӧдъяс, содтӧд гарантияяс лыдын, кутшӧмъясӧс сетӧны индӧм субъектъяслы, урчитӧ кӧртымӧ босьтӧм эмбур ньӧбӧм вылӧ верктуя инӧд.

Индӧм Федеральнӧй оланпаслӧн 5 статья серти Россия Федерацияса субъектъяслӧн канму киын кутан либӧ муниципальнӧй киын кутан да ичӧт да шӧр предпринимательство субъектъяс кӧртымӧ босьтӧм эмбур ньӧбӧм вылӧ верктуя инӧд збыльмӧдӧм дырйи кӧртымӧ босьтан вӧрзьӧдны позьтӧм эмбурысь мынтысьӧны ӧтпыр либӧ быд тӧлысь либӧ быд квартал ӧткодь пайясӧн мынтӧмӧн. Кӧртымӧ босьтӧм эмбур ньӧбӧм вылӧ верктуя инӧд збыльмӧдӧм дырйи ичӧт да шӧр предпринимательство субъектъясӧн ньӧбан татшӧм эмбурысь вочасӧн мынтысян кадколаст урчитсьӧ Россия Федерацияса субъектъяслӧн оланпасъясӧн, но оз вермы лоны куим воысь ичӧтджыкӧн.

Федеральнӧй оланпас сідзжӧ тӧдчӧдӧ, мый сэк, кор Россия Федерацияса субъектлӧн оланпасӧн абу урчитӧма кӧртымӧ босьтан эмбурысь вочасӧн мынтысян кадколастсӧ, мый урчитӧма тайӧ Федеральнӧй оланпаслӧн 5 статьяӧн, кӧртымӧ босьтан эмбурысь вочасӧн мынтысян кадколастӧн индӧны куим во (9 статьяса медводдза юкӧн).

Сідзкӧ, тайӧ Федеральнӧй оланпасӧн индӧма вӧрзьӧдны позьтӧм объектъяссӧ, кутшӧмъяс серти позьӧ збыльмӧдны найӧс ньӧбӧм вылӧ верктуя инӧдсӧ, – Россия Федерацияса субъектъяслӧн канму киын кутан либӧ муниципальнӧй киын кутан кӧртымӧ босьтӧм вӧрзьӧдны позьтӧм эмбур, а сідзжӧ тшӧктӧма Россия Федерацияса субъектъяслы урчитны ичӧт да шӧр предпринимательство субъектъясӧн ньӧбан татшӧм эмбурысь вочасӧн мынтысян кадколастсӧ (3, 5 статьяяс).

Федеральнӧй оланпаслысь вайӧдӧм предписаниеяс сӧвмӧдӧм могысь Коми Республикаса Оланпаслӧн 2 статьяын урчитӧма ичӧт да шӧр предпринимательство субъектъясӧн Коми Республикаса канму киын кутан вӧрзьӧдны позьтӧм ньӧбӧм эмбурысь вочасӧн мынтысян кадколастсӧ, кӧртымӧ босьтӧм ньӧбӧм  эмбур вылӧ верктуя инӧд збыльмӧдӧм дырйи – вит воысь оз дырджык.

Та дырйи ичӧт да шӧр предпринимательство субъектъясӧн муниципальнӧй киын кутан вӧрзьӧдны позьтӧм ньӧбӧм эмбурысь вочасӧн мынтысян кадколастсӧ кӧртымӧ босьтӧм эмбур ньӧбӧм вылӧ верктуя инӧд збыльмӧдӧм дырйи индӧм Коми Республикаса Оланпасӧн абу урчитӧма.

Сідз, вочасӧн мынтысян кадколаст урчитны коланлун йылысь федеральнӧй оланпас пыртысьлӧн вылынджык вайӧдӧм предписаниеяс вылӧ видзӧдтӧг кыдзи Россия Федерацияса субъектъяслӧн канму киын, сідзи и муниципальнӧй киын кутан эмбур серти,  кутшӧмӧс ньӧбӧны ичӧт да шӧр предпринимательство субъектъяс, Коми Республикаса Оланпаслӧн 2 статьяса положениеяс веськыда индӧны сӧмын Коми Республикаса канму киын кутан вӧрзьӧдны позьтӧм объектъясысь вочасӧн мынтысьны позянлун вылӧ, мый чужтӧ гӧгӧрвотӧмлун, позьӧ-ӧ босьтны вочасӧн мынтысьӧм вылӧ инӧдсӧ муниципальнӧй киын кутан вӧрзьӧдны позьтӧм эмбур серти. 

Татшӧмторъяс дырйи Коми Республикаса Оланпаслӧн 2 статьяын юӧртӧм норма видлалӧмыс сетӧ позянлун вӧчны кывкӧртӧд, мый сійӧ оз лӧсяв Коми Республикаса Оланподувлӧн 64, 65 статьяяслы, торкӧ сэтшӧм йитӧдъяс ӧткодя ладмӧдӧмсӧ, кутшӧмъяс пырӧны Россия Федерациялӧн да Коми Республикалӧн ӧтвылысь веськӧдланторйӧ; та дырйи видлалан оланпас положениеяслӧн татшӧм гӧгӧрвотӧмлун торкӧ мортлӧн да гражданинлӧн инӧдъяс да вӧля ӧткодьлунлысь, став сикас эмбур ӧтмоза дорйӧмлысь инӧда подувсӧ, да сідзкӧ - дзескӧдӧ Коми Республикаса Оланподувлӧн 12, 17, 18 статьяясӧн гарантируйтӧм инӧдъяссӧ.

Висьталӧмтор подув вылын, Коми Республикаса Оланподувлӧн 96 статьяса коймӧд юкӧнӧ, «Коми Республикаса Оланподув Ёрд йылысь» Коми Республикаса Оланпаслӧн 66 статьяса медводдза юкӧнӧ, 68 статьяса медводдза, мӧд, коймӧд да нёльӧд юкӧнӧ,  69, 91, 93 да 94 статьяясӧ кутчысьӧмӧн, Коми Республикаса Оланподув Ёрд
ш у и с:

1. Лыддьыны «Россия Федерацияса субъектъяслӧн канму киын кутан либӧ муниципальнӧй киын кутан да ичӧт да шӧр предпринимательство субъектъясӧн кӧртымӧ босьтан вӧрзьӧдны позьтӧм эмбур босьтӧмын аслыспӧлӧслунъяс йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь» Федеральнӧй оланпас Коми Республика мутасын олӧмӧ пӧртӧм йылысь» Коми Республикаса 2008 во вӧльгым тӧлысь 18 лунся 119-РЗ №-а Оланпаслӧн 2 статьялысь положениеяссӧ Коми Республикаса Оланподувлы лӧсявтӧмъясӧн, сылӧн 12, 17, 18, 64, 65 статьяяслы сы серти, мый оз урчитны позянлун вочасӧн мынтысьны муниципальнӧй киын кутан да ичӧт да шӧр предпринимательство субъектъясӧн кӧртымӧ босьтан эмбурысь, кутшӧмӧс найӧ ньӧбӧны татшӧм эмбур ньӧбӧм вылӧ верктуя инӧд збыльмӧдӧм дырйи.

2. Делӧ серти удж сэтшӧм юкӧнын, кутшӧм йитчӧ «Россия Федерацияса субъектъяслӧн канму киын кутан либӧ муниципальнӧй киын кутан да ичӧт да шӧр предпринимательство субъектъясӧн кӧртымӧ босьтан вӧрзьӧдны позьтӧм эмбур босьтӧмын аслыспӧлӧслунъяс йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь» Федеральнӧй оланпас Коми Республика мутасын олӧмӧ пӧртӧм йылысь» Коми Республикаса 2008 во вӧльгым тӧлысь 18 лунся 119-РЗ №-а Оланпаслӧн 2 статьяӧ вежсьӧмъяс пыртны корӧмкӧд, дугӧдны.

3. «Коми Республикаса Оланподув Ёрд йылысь» Коми Республикаса Оланпаслӧн 73 статья серти тайӧ Шуӧмыс лоӧ бӧръяӧн, сійӧ оз позь обжалуйтны, вынсялӧ пыр жӧ сійӧс висьталӧм бӧрын, уджалӧ веськыда да сійӧс оз ков эскӧдны мукӧд органӧн да чина йӧзӧн.
4. «Коми Республикаса Оланподув Ёрд йылысь» Коми Республикаса Оланпаслӧн 72 статья серти тайӧ Шуӧмсӧ колӧ дзик пыр йӧзӧдны «Коми Республикаса канму власьт органъяслӧн индӧд-тшӧктӧмъясын» да «Республика» газетын.

